
ᓅᑦᑎᔪᖅ: ᕋᐃᒪᓐ ᓂᖏᐅᑦᓯᐊᖅ   
ᑐᒡᓖᔪᖅ:  ᓵᓕ ᐃᕙᓕᒃ 
 
ᐃᒪᐃᒻᒪᑦ, ᐃᓄᐃᑦ ᐃᓕᓴᕐᓯᓯᒪᒻᒪᑕ ᓂᕿᑦᑎᐊᕙᓂᒃ ᐊᑐᐃᓐᓇᖃᖃᑦᑕᖏᓪᓗᓂ, ᕿᑐᕐᖓᕗᑦ ᐃᓚᕗᑦ 
ᓈᒪᔪᒥᒃ ᐱᔭᕆᐊᖃᖅᑕᖓᓐᓂᒃ ᐱᖃᑦᑕᔾᔮᖏᒻᒪᑕ, ᐊᒻᒪᓗ ᐊᒥᓱᓄᑦ ᑎᒥᒧᑦ ᖃᓄᐃᒍᑎᒋᔪᓐᓇᖅᑕᖏᓐᓂᒃ 
ᐋᓐᓂᐊᒍᑎᒋᔪᓐᓇᖅᑕᖏᓐᓄᑦ ᐊᑦᑕᓇᖅᑐᒦᖃᑦᑕᙳᓱᒻᒪᑕ; 
 
ᐃᒪᐃᒻᒪᑦ, 2007-08ᒥ ᖃᓄᐃᑉᐱᑕᓕ? ᓄᓇᕗᑦ ᐃᓄᐃᑦ ᓱᕈᓯᕐᓂᒃ ᖃᐅᔨᓴᕐᓂᕆᔪᔭᖓ ᐅᓂᒃᑳᕈᑕᐅᔪᒻᒪᑦ 
70%ᒥᒃ ᑕᒪᕐᒥᒃ ᓄᓇᕗᒻᒥ ᐃᓚᒌᑦ ᓂᕿᖃᑦᑎᐊᖃᑦᑕᖏᓐᓂᖏᓐᓂᒃ ᐊᕐᕌᒍᑕᒫᑦ, 34% 
ᐊᔪᕐᓴᓪᓚᕆᑉᐸᑦᑐᑎᒃ;   
 
ᐃᒪᐃᒻᒪᑦ, ᖃᓄᒃᑲᓐᓂᖅ, ᓄᓇᕗᑦ ᒐᕙᒪᒃᑯᖏᑦ ᐅᓂᒃᑳᓕᐊᕆᔪᔭᖏᑦ ᓴᖅᑭᖅᑎᑕᐅᔪᔪᑦ ᐅᑐᐱᕆ 1, 
2009ᒥ, ᓇᓗᓇᐃᕈᑕᐅᔪᒻᒪᑦ ᐱᑕᖃᕆᐊᖃᓪᓚᕆᓐᓂᖓᓂᒃ ᓂᕿᑦᑎᐊᕙᓐᓂᒃ ᓱᕈᓯᕐᓄᑦ 
ᑮᓇᐅᔭᖃᖅᑎᑦᑎᓂᒃᑯᑦ ᓂᕿᓄᑦ ᐊᒻᒪᓗ ᑕᒧᓗᒐᕐᓄᑦ ᐸᐃᕆᕕᓐᓄᑦ, ᓱᕈᓯᓛᓄᑦ ᐃᓕᓐᓂᐊᕆᐊᕈᒫᖅᑐᓄᑦ, 
ᐊᒻᒪᓗ ᒥᑭᔫᑕᐅᓂᖅᐹᓂᒃ−ᖁᕝᕙᓯᓐᓂᓕᓐᓄᑦ 12ᒧᑦ ᐃᓕᓴᕕᒻᒥ;  
 
ᐊᒻᒪᓗ ᐃᒪᐃᒻᒪᑦ, ᐃᓄᐃᑦ ᓄᓇᕗᒻᒥ ᐃᓕᓴᕐᓯᔪᑦ ᐃᓄᔅᓯᐅᑏᑦ ᓂᕿᕗᑦ ᓂᕿᑦᑎᐊᕙᐅᓂᖅᐹᖑᒻᒪᑕ ᐊᒻᒪᓗ 
ᓂᕆᑎᑦᑎᔾᔪᑎᒋᖃᑦᑕᑎᐊᕐᓂᕐᐹᕆᔪᓐᓇᖅᑐᒋᓪᓗ ᐃᓚᑦᑎᓐᓄᑦ, ᐊᒻᒪᓗ ᐋᖅᑭᒋᐊᕆᐊᖃᖅᑐᓂ ᐃᓄᔅᓯᐅᑎᓂᒃ 
ᓂᕿᑖᖃᑦᑕᕈᓐᓇᕐᓂᖅ ᑕᒪᓐᓇ ᐃᖏᕐᕋᐃᓐᓇᕈᓐᓇᖁᓪᓗᒍ ᐃᓄᔅᓯᐅᑎᓂᒃ ᓂᕆᖃᑦᑕᕐᓂᕗᑦ;  
 
 
ᑕᐃᒪᐃᒻᒪᑦ ᐋᖅᑭᓕᕐᓕ, ᑲᑎᒪᔩᑦ ᓄᓇᕗᑦ ᑐᙵᕕᒃᑯᓐᓂ ᐱᓕᕆᖃᑎᖃᓪᓚᑦᑖᕐᓗᑎᒃ ᓄᓇᕗᑦ 
ᒐᕙᒪᒃᑯᖏᓐᓂᒃ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᓄᐃᑦ ᐃᓚᒌᑦ ᓄᓇᕗᒻᒥ ᐊᑭᑐᓗᐊᙱᑦᑐᓂᒃ, 
ᓂᕿᑦᑎᐊᕙᓂᒃ ᓂᕿᖃᑦᑎᐊᖃᑦᑕᕈᓐᓇᖁᓪᓗᒋᑦ;  
 
ᐊᒻᒪᓗ ᐋᖅᑭᑲᓐᓂᓕᕐᓕ, ᑲᑎᒪᔩᑦ ᓄᓇᕗᑦ ᑐᙵᕕᒃᑯᓐᓂ ᐃᑲᔪᕐᓰᕗᑦ ᐊᑐᖁᔨᔾᔪᑕᐅᔪᒥᒃ 2.1 
ᖃᓄᒃᑲᓐᓂᕐᒥ, ᐃᒪᐃᖁᔨᔾᔪᑕᐅᓪᓗᓂ ᐋᖅᑭᒋᐊᖅᑕᐅᖁᓪᓗᒋᑦ ᓂᕆᑎᑦᑎᔾᔪᑕᐅᕙᑦᑐᑦ 
ᑕᒧᓗᒐᔅᓴᖃᖅᑎᑦᑎᔾᔪᑕᐅᕙᑦᑐᑦ ᑕᒪᕐᕿᒥᒃ ᓄᓇᕗᑦ ᐸᐃᕆᕕᖏᓐᓂ, ᐃᓕᓐᓂᐊᕆᐊᕈᒫᖅᑐᓄᑦ ᓱᕈᓯᓛᕐᓄᑦ, 
ᐃᓕᓴᕕᓐᓄᓪᓗ; 
 



ᐊᒻᒪᓗ ᐋᖅᑭᑲᓐᓂᓕᕐᓕ, ᑲᑎᒪᔩᑦ ᓄᓇᕗᑦ ᑐᙵᕕᒃᑯᓐᓂ ᑎᓕᓯᓗᑎᒃ ᓄᓇᕗᑦ ᑐᙵᕕᒃᑯᓐᓂᒃ 
ᐱᓕᕆᖃᑎᖃᖁᓗᒋᑦ ᑎᒍᒥᐊᖅᑎᐅᖃᑕᐅᔪᓕᒫᓂᒃ ᐋᖅᑮᖁᓗᒋᑦ ᐊᑐᖅᑕᐅᖃᑦᑕᕋᔭᖅᑐᓂᒃ ᐃᓄᔅᓯᐅᑎᓂᒃ 
ᓂᕿᓂᒃ ᐊᑐᐃᓐᓇᐅᑎᑦᑎᖃᑦᑕᓂᕐᒧᑦ ᐊᒻᒪᓗ ᐊᑭᑐᓗᐊᙱᓪᓗᑎᒃ ᐱᔭᔅᓴᐅᓗᑎᒃ ᑕᒪᕐᒥᒃ ᐃᓄᓐᓄᑦ 
ᓄᓇᕗᒻᒥ, ᐱᓗᐊᖅᑐᒥᒃ ᐋᖅᑭᔅᓱᐃᒋᐊᕐᓂᕐᒧᑦ ᓄᓇᓕᐅᖃᑎᒌᑦ ᑕᐅᕐᓰᖃᑎᒌᖃᑦᑕᓂᐊᕐᓗᑎᒃ ᐃᓄᔅᓯᐅᑎᓂᒃ.  
 
ᓈᒻᒪᓴᖅᑐᑦ:  ᐃᓘᓐᓇᑎᒃ           
ᓈᒻᒪᓴᙱᑦᑐᑦ:                
ᓂᕈᐊᙱᑦᑐᑦ:                                                                  

  ᑲᔪᓯᔪᖅ:  X 

 ᐅᓪᓗᖓ: ᓄᕕᐱᕆ 19, 2009 
  


